
Nan Prezidans Swasanndis Yo

Menmjan avek nou, mwen ranpli etonman ak admirasyon I¢ m ap gade zeév
sa a k ap avanse mirakilezman, méveyezman, nan fason irezistib.

Mwen te pase plizy¢ mwa kom jén misyon¢ ap sévi nan katye nan sant Lima
yo, nan peyi Pewou. Se konsa k f&¢ mwen te konn travése Plas Dam lavil
Lima a plizy¢ fwa. Palé Gouvénman an, ki se te rezidans ofisy¢l ak biwo
prezidan Pewou a, bay sou plas la. Konpayon m yo avek mwen te konn
envite moun sou plas la, pou yo vin tande levanjil retabli a. Nan epok sa a,
mwen te te konn souvan mande teét mwen kijan m t ap santi m si ta antre nan
pale a, men sa te paret tre enpwobab pou m ta janm konkretize panse sa a
yon jou.



Ane pase, E1dé D. Todd Christofferson, nan Kol&j Douz yo, kek 10t moun
avek mwen, te rankontre avék Alan Garcia, ki te prezidan Pewou I¢ sa a, nan
Palé Gouveénman an. Yo te montre nou bel sal li yo e Prezidan Garcia te
kodyalman resevwa nou. Rév mwen pandan m te jen misyone a konsénan
pale a te reyalize nan yon fason ke m pa t ap janm imajine ki te posib an
1970.

Bagay yo chanje nan Pewou depi I¢ m te misyone a, espesyalman pou Legliz
la. Te gen anviwon 11.000 manm nan Legliz la I¢ sa a e s¢lman yon pye.
Jodia, gen plis pase 500.000 manm ak préske 100 pye. Nan vil kote ki te gen
sélman ti gwoup manm yo, pye aktif ak bel chapéel anbeli peyi a kounyeya.
Menm bagay la rive nan plizy¢ 10t peyi nan mond lan.

Kwasans remakab sa a nan Legliz la merite yon eksplikasyon. M ap
komanse avek yon pwofesi nan Ansyen Testaman an.

Danyel se te yon esklav Ebre nan Babilon. Yo te ba li okazyon pou I te
enteprete yon rév Wa Nebikadneza te f¢. Danyel te mande Bondye pou
revele 1 rév la ak entépretasyon li, epi priye 1 la te egzose. Li te di
Nebikadneza: “Gen yon Bondye nan sy¢l la ki devwale tout sekre ki kache.
Se li k ap fe ou konnen sa ki gen pou rive pita. Vizyon ou te we¢ pandan ou t
ap domi an, se sekr¢ sa yo.” Li te di wa a te we yon estati efreyan avek yon
tet, pwatrin, bra, janm, ak pye. Yon woch te detache sot nan yon mon san
okenn men pat touche 1 e li te woule desann pandan li tap vin pi gwo ti kras
pa ti kras. Woch sa a te frape estati a, sa ki lakoz li kraze f& miyet moso, epi
“woch ki te frape estati a pran grandi, li grandi, li grandi jouk li tounen yon
gwo mon ki kouvri tout lat¢ a.”

Danyel te eksplike ke estati a te reprezante wayom politik ki tap vin apre yo
epi nan epok rey [fiti wa sa yo], Bondye nan sy¢l la pral f&¢ yon wayom
paret, ki pap janm detwi; ... men, | ap kraze tout 10t wayom sa yo an pyes, |

ap detwi yo. “Epi li menm | ap kanpe la pou tout tan.

Kounyeya mwen pral pale de yon epok pi resan. Anj Mowoni te premye fwa
parét devan Joseph Smith an 1823 epi 1 te di 1 ke Bondye te gen yon travay



pou [li] f&; epi non [li] ta pral site pou byen ak mal pami tout nasyon, fanmi,
ak lang.”? Mesaj Mowoni an siman dwe te etone Joseph ki te gen s¢lman 17
an.

An 1831, Senye a te di Joseph Smith ke Bondye a te “bay 1om sou t¢ a kle
wayom li a” Li te di ke “levanjil la [tap] dewoule pou ale nan tout kwen t&
a, tankou woch ki dekole soti sou mon nan san okenn men pa pouse | woule
desann, jistan 1 ranpli tout t& a,” egzakteman jan Dany¢l te di Wa
Nebikadnesa a.

An 1898, Prezidan Wilford Woodruff te rakonte yon eksperyans li te f¢ an
1834, pandan | te yon nouvo manm, nan yon reyinyon pretriz tou pre
Kirtland. Li te deklare: “Pwofet la te mande tout detante Prétriz yo pou yo te
rasanble nan ti kay lekol an wondin yo te genyen la a. Sete yon ti kay
anviwon petét 14 mét kare... L& nou te reyini ansanm, Pwofet la te envite
Ansyen Izray¢l yo... pou yo te rann temwayaj sou travay sa a.... L¢ yo te fini,
Pwofet la te di: “Fre m yo, temwayaj nou yo te edifye m ak enstwi m anpil,
isit la aswe a, men mwen vle di nou devan Senye a ke nou pa konnen plis
sou destine Legliz sa a ak wayom sa a pase yon ti bebe ki sou janm manman
li. Nou pa konprann li.... Se s¢lman yon ti ponyen detanté Prétriz nou we isit
la aswe a, men Legliz sa a gen pou | ranpli Amerik Di No ak Amerik Di Sid,
li gen pou I ranpli mond lan.™

Pwofesi sa yo ki di:

. wayom Bondye a, menm jan ak yon woch ki detache sot nan yon
mon, t ap ranpli te a;

. yo t ap konnen non Joseph Smith toupatou nan mond lan; epi
. Legliz la t ap ranpli Amerik yo ansanm ak mond lan

te petet sanble yon bagay rizib 170 ane desa. Ti gwoup kwayan yo, ki te
apeén gen ase pou yo te viv fwontye Ameriken an e ki t ap kouri pou chape



anba pésekisyon an, pa t sanble ak fondasyon yon relijyon ki t apral travése
fwontye enténasyonal pou penetre k¢ moun toupatou.

Men se egzakteman sa ki pase. Kite m ban nou yon egzanp.

Nan Jou Nwel 1925 la, nan Buenos Aires, nan Ajantin, Elde Melvin J.
Ballard te konsakre tout kontinan Amerik Di Sid la pou predikasyon levanjil
Jezikri a. Rive Out 1926, yon gwoup konv¢ti te batize. Yo sete premye
manm Legliz Jezikri pou Sen Dénye Jou yo ki te batize nan tout Amerik Di
Sid la. Sa gen 85 an, ak pandan lavi plizyé moun k ap tande konferans la
jodia.

Jodia, gen 23 pye Siyon nan Buenos Aires, avek dé douzen pye ak plizye
dizén milye manm Legliz la nan vil ak vilaj toupatou nan peyi Ajantin.
Kounyeya, gen plis pase 600 pye ak plizyé milyon manm Legliz la nan tout
Amerik Di Sid la. Pandan n ap gade, wayom Bondye a ap ranpli kontinan, e
non Joseph Smith ap pibliye pa noumenm ak detrakte 1 yo nan peyi ke li pat
janm tande pale pandan | te vivan.

Gen preske 3.000 pye nan Legliz la nan tout mond lan jodi a, soti Boston
rive Bangkok, e soti Meksik rive Moskou. Nou préske atenn 29.000 pawas
ak branch. Nan plizy¢ peyi, Legliz la gen pye ki gen la lontan, avek manm
ke zanset yo sete konveti. Nan kek 10t, ti gwoup nouvo manm reyini nan ti
branch tou piti nan kay yo Iwe. Chak ane, Legliz la ap simaye pi lwen toujou
sou tout sifas te a.

Pwofesi sa yo ki te di ke Legliz la t apral ranpli t¢ a e ke yo tap konnen 1
toupatou nan mond lan: ridikil? Petét. Enpwobab? San okenn dout.
Enposib? Absoliman pa. Sa ap reyalize la a devan je nou.

Prezidan Gordon B. Hinkley te fé remak sa a:



“Yo te konn di ke yon I¢ sol¢y pa t janm kouche sou Anpi Britanik la. Anpi
sa a diminye kounyeya. Men se vre ke soley la pa janm kouche sou travay
Senye a paske li touch lavi moun toupatou sou late.

E sa se s¢lman twoket la. Nou apen komanse grate sifas la. ... Travay nou an
pa gen fwontye.... Nasyon ki fémen pou nou yo kounyeya ap ouve yon

Jodia, nou kapab we akonplisman youn nan pwofesi Liv Momon an ki ap
pwoche:

“Epi ...sa ap vin rive pou gen wa ki ap fémen bouch yo; paske yo pral we sa
yo pat di yo; epi y ap vin aprann sa yo pa t tande.

“Paske jou sa a, akozde mwenmenm, Papa ap & yon travay ki ap yon travay
ki gran ak méveye nan pami yo.”¢

Travay Seny¢ a sa a vréman gran ak meveye, men li ap avanse san ke anpil
dirijan mond politik, kiltirél, ak akademik nan mond lan pa konnen. Li
pwogrese nan yon k¢ ak yon fanmi alafwa, an silans, nan diskresyon, epi
mesaj sakre | la, ap beni moun toupatou.

Yon vés¢ nan Liv Momon an revele kle kwasans mirakile Legliz la nan epok
nou an: “Epi anko, m t ap di, yon tan pral vini ¢ konesans konsénan yon
Sove pral gaye nan pami chak nasyon, fanmi, lang, ak pép.”,

Mesaj ki pi enpotan nou, ke nou nou divinman resevwa otorizasyon ak
komandman pou nou pote al toupatou nan mond lan, s€ke gen yon Sove. Li
te viv nan midi tan yo. Li te ekspye peche nou yo, yo te krisifye 1, epi li te
resisite. Mesaj san parey sa a, ke nou pwoklame avek otorite nou resevwa
nan men Bondye, se veritab rezon k fé Legliz sa a ap grandi jan | ap fe a.

Mwen temwaye ke li te paret avek Papa 1 devan Joseph Smith. Sou
direksyon Papa a, li te retabli levanjil li a sou teé a. Li etabli apot, pwofet, ak
kle prétriz la sou t¢€ a anko. Se Li menm k ap dirije Legliz Li a pa



lentémedy¢ yon pwofet vivan, Prezidan Thomas S. Monson. Legliz li a se
woch sa a ki te detache soti nan mon nan san okenn men pa t pouse 1 desann
nan pou simaye sou tout sifas t¢ a.

Nou rekonesan pou Joseph Smith, e nou ap gade avek admirasyon jan yo
konnen non li, jan yo onore li, ¢, wi, jan yo menm insilte Ii pi plis sou t& a.
Men nou totalman rekonét ke travay pisan dénye jou sa a se pa travay pa li.
Se travay Bondye Toupuisan an ak Pitit Gason L lan, Prens Lape a. Mwen
temwaye ke Jezikri se Sove a, epi avek nou menm, mwen ranpli ak
admirasyon I¢ m ap gade travay sa a k ap avanse mirakilezman,
meveyezman, ¢ san rete a. Anfet “1¢ a rive pou konesans sou yon Sov¢ ...
gaye nan tout nasyon, tribi, lang, ak pép.” Mwen rann temwayaj mwen
konseénan Li, Sov¢ tout limanite a, ak konsénan travay sa a, nan non Jezikri.

Amen.

Not

1.—— Daniel 2:28, 35, 44; see also verses 1—45.

2. Joseph Smith——History 1:33.

3.—— Doctrine and Covenants 65:2.

